
DEKLARASYON GOUVÈNÈ ANDREW M. CUOMO SOU EVALYASYON PWOFESÈ YO 
 
“Evalyasyon pwofesè yo enpòtan pou asire timoun nou yo gen bon kalite pwofesè nan salklas yo 
paske pèfòmans lan konte anpil.  
 
Mwen pa kontan poutèt yo pa jwenn akò pou enpoze evalyasyon pèfòmans pwofesè yo nan kèk 
distri lekòl nou yo ki gen pwoblèm toupatou nan eta a. 
 
Elèv yo pèdi de (2) fwa akòz echèk sa a. Premyèman, paske yo pa jwenn akò sou evalyasyon 
pwofesè yo sa fòse lekòl sa yo kontinye fonksyone san yon vrè responsablite, ki ta asire elèv yo 
resevwa yon kalite edikasyon siperyè pwofesè ki gen kalite siperyè. Dezyèman, lekòl sa yo ap 
pèdi tou plizyè milyon dola nan èd federal ki nesesè anpil. 
 
Mwen ankouraje tout moun ki konsène yo pou yo retounen sou tab la imedyatman, pou mete 
diferans yo sou kote, epitou pou yo konsidere timoun yo anvan. Yo ta dwe dakò sou yon sistèm 
evalyasyon k ap amelyore pèfòmans lan, epitou k ap evite nou pèdi plis pase yon santèn milyon 
dola ane sa a pou lekòl sa yo ki toupatou nan eta a.” 
 
 

### 
 
 
 
 


